
					এই পাতাটির মুদ্রণ সংশোধন করা প্রয়োজন। 
ডেপুটীর জীবন। Qbr○
আমার কলিকাতাস্থ সকল আত্মীয়স্বগণই বিবাহে উপস্থিত ছিলেন। দেশ হইতে শ্ৰীমান চারু চন্দ্র রায়, অপূর্ব চন্দ্র রায়, দেবেন্দ্ৰ নাথ বস্থ, বেলতা নিবাসী শ্ৰীযুক্ত অমরবন্ধু গুহ (Bar-atlaw) প্রভৃতি বিবাহে উপস্থিত হইয়াছিলেন। ভগবৎকৃপায় । শুভভাবে বিবাহ ক্রিয়া সম্পন্ন হইল। ১৫ই মে য়্যানিকে লইয়া আমরা কলিকাতা হইতে গোয়ালন্দ মেইলে রওনা হইয়া ১৬ই অপরাহ্লে বাসায় পহুছিলাম। প্রফুল্ল ও আমার জ্যেষ্ঠ পুত্ৰৰধু বিভাবতী নববধূ বরণ করিয়া সাদরে গ্রহণ করিলেন।
২৪শে মে সোমবার সন্ধ্যায় বউভাত উপলক্ষে ঢাকাস্থ পরিচিত বন্ধু বান্ধব, আত্মীয় স্বজন ভদ্র ও মহিলা প্রায় ৪০০ লোক নিমন্ত্রণ করিয়া পোলাও, মৎস্য, মাংস, মিষ্টান্ন প্রভৃতি দ্বারা এক ভোজ দিলাম। হিন্দুসমাজের সমস্ত বড় বড় লোকই অনুগ্রহ করিয়া ভোজে যোগ দান করিয়াছিলেন । নিৰ্ম্মলের পরীক্ষায় অকৃতকাৰ্য্যতায় আমি অত্যন্ত ভগ্নোৎসাহ হইয়া পড়িলাম। তাহার অন্য দুএকটী চাকরীর offer আসিয়াছিল, তাহা আমার মনঃপুত না হওয়ায় সে চাকরী লইতে দেই নাই। কয়েক মাস হয় আমার দুজন বন্ধুর কৃপায় সে কোঅপারেটিভ ডিপার্টমেন্টের অধীনে ব্যবসায়ে শিক্ষানবিশি করিতেছে। অমল বি, এ, পাশ করিয়া বসিয়া আছে। বিমলেরও শরীর অসুস্থ । আমার পরিবারের ভবিষ্যৎ বড় নিরাশাজনক। তবে বিশ্বাস করি আমী অপেক্ষা মহাশক্তিশালী এক আশ্রয় আছেন যাহার প্রেম ও দয়া অফুরন্ত।

		 এই পাতা শেষ সম্পাদিত হয়েছে ১৬:৪৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

